
تیپی گۆڕەپان و مەیدانی كچانی یانەی وەرزشی هەولێر 
یەكێكە لەو تیپانە كە ماوەیەكی زۆرە بۆتە قوتابخانەی 
پێگەیاندنی یاریزانانی ئاستی تەمەن بچووك، چەندین یاریزانیی 
بەتواناش لەم یانەیە لەسەر دەستی ڕاهێنەری تیپەكە مامۆستا 
رێبوار جەباری دروست بوون، كە ساڵانە چەندین ئەنجامی باشیان 
لەسەر ئاستی كوردستان و عێراق و ئاسیاش بەدەستهێناوە، یەكێك 
لە یاریزانانی بەتوانای یانەكەش كە ئەو هێشتا تەمەنی بچووكە، 
بەڵام خاوەن خەونی گەورەیە لە ژیانی وەرزشیدا، ئەویش ریما 
عەبدولحەمیدـە، ناوبراو لە دایكبووی ساڵی 2001ـە، ماوەی دوو 
ساڵیشە لە ریزی یانەی هەولێر یاری دەكات، ئێمەش لە نزیكەوە 
چەند پرسیارێكمان ئاراستەی كرد و بەمجۆە 
وەڵامی گۆڤاری گوڵانی دایەوە.

* چــــــۆن بوو خــــــۆت لە یارییەكانی گۆڕەپــــــان و مەیدان 
دۆزییەوە؟

- وەرزش لای من زۆر خۆشەویست بوو، هەر ئەوەش وای 
كرد من زیاتر كاتی خــــــۆم بۆ وەرزش دابین بكەم و خۆم لە 

یارییەكانی گۆڕەپان و مەیدان دۆزییەوە.
* لە ئێســــــتادا بە گشتی ئاستی یاریی گۆڕەپان ومەیدان 

چۆن دەبینی؟
- یاریی گۆڕەپان و مەیدان گرنگی باشی پێدراوە لەلایەن 
یانەكانی كوردســــــتان بەگشــــــتی، ئێمەش لە یانەی هەولێر 
زۆر گرنگیمــــــان پێدراوە، بەتایبەتــــــی ڕاهێنەری یانەكەمان 
مامۆســــــتا رێبوار هەردەم هۆكار بووە بۆ پێشكەوتنی ئاستی 
ئێمە، بەڵام ئەگەر خــــــول و پاڵەوانێتیی بەردەوام نەكرێتەوە، 

ئــــــەوا ئەم یارییەش نابێتە هۆكار 
بۆ پێشكەوتنی زیاتر.

* وەكو یاریزانێك پێت باشــــــە چۆن پــــــەرە بە یارییەكانی 
گۆڕەپان و مەیدان بدرێت؟

-ئاستی یاریی گۆڕەپان و مەیدان بەوە بە پێش دەكەوێت، كە 
لەلایەن یەكێتییە وەرزشییەكان خول و پاڵەوانیتی و یاریگای 
تایبەت بكرێتەوە بــــــە بەردەوامی و رێگە نەدەن گرفت لەم 
یارییە هەبێت و ساڵانە تەنیا یەك خول وپاڵەوانێتی بكرێتەوە 
ئەوە نابێتەوە هۆكار، جگە لەوەش قوتابخانەی پێگەیاندنی 
یاریزانان باشترین هۆكارە بۆ پێشكەوتنی یارییەكە كە یانەی 

هەولێر یاریزانی ئاستی تەمەنەكانی هەیە.
*گرفتــــــی یارییەكانــــــی گۆڕەپان و مەیــــــدان لە چیدا 

دەبینی؟
- نەكردنــــــەوەی پاڵەوانێتی، ئەمــــــە گرفتە جگە لەوەش 
كە ئێســــــتا گرفتی دارایی هەیە لەســــــەرجەم كوردستان و 
ئەوەش كاریگەری كردۆتە سەر ئاستی وەرزش، یارییەكانی 

گۆرەپان و مەیدانیش لێ بەدەر نەبووە.
* وەكو كچە یاریزانێك خەونی وەرزشیت چییە؟

- بــــــە هیوای ئەوەم بتوانم ئەنجامی شایســــــتە بەدەســــــت 
بهێنم و گرنگیی زیاتر بەتواناكانی خۆم بدەم وەكو یاریزان، 
بۆ ئەوەی سەری یانەكەم و شــــــارەكەمان بەرز بكەینەوە لە 

پاڵەوانێتییەكانی دەرەوە.
* ئایا تا ئێستا لە هەڵبژاردەی عێراق داواكراویت؟

- بە هۆی بچووكی تەمەنم تا ئێستا بانگهێشت نەكراوم، بەڵام 
بە ئاستی خۆم هەوڵدەدەم بگەمە ریزی هەڵبژاردەی 

عیراق.

* خــــــۆت بە قــــــەرزاری كێ دەزانی وەكــــــو یاریزانێك كە 
ئاستی تۆی بەرز كردۆتەوە؟

- بە سوپاسەوە مامۆستا رێبواری ڕاهێنەرم و خانەوادەكەم 
و خوشــــــكەكەم زۆر هاوكارم بوون بۆ بەرزكردنەوەی ئاستی 

یاریكردنی من.
* چی بــــــەو خانەوادانە دەڵێیت كــــــە رێ لە كچەكانیان 

دەگرن لە وەرزشكردن؟
-ئــــــەوە زۆر جار لە كۆمەڵگەكان ئــــــەو كارانە روودەدات، 
كــــــە رێگە لە رۆڵەكانیان بگرن لــــــە رووكردنە وەرزش، بەڵام 
ســــــوپاس بۆ خوای گەورە من تاكو ئێستا كاری لەم جۆرەم 
تووش نەبووە و خانەوادەكەشــــــم هۆكارم بوون بۆ پێشخستنی 

ئاستی من.
* ئیدارەی یانەی وەرزشی هەولێر وەكو پێویست هاوكاریتان 

دەكات؟
- لە ماوەی ڕابردوو هیچ كــــــەم و كوڕییمان نەبووە وەكو 
یاریزانان، بەڵام ئێســــــتا قەیرانی دارایــــــی هەموو لایەكی 

گرتۆتەوە، یانەكەی ئێمەش بێبەش نەبووە.
* لە نێوان وەرزش و خوێندن چۆن هاوســــــەنگیت دروست 

كردووە؟
 -ئەگــــــەر تۆ بتەوێــــــت ئامانجی خــــــۆت بپێكێت، دەبێت 
بەرنامەیــــــەك بۆ كاری خــــــۆت دابنێیت، منیــــــش بە پێی 
بەرنامەكانی خۆم هەردوو كار لە یەك كاتدا ئەنجام دەدەم.

* ئەگەر لە كۆتاییدا شتێكت مابێ ؟
- سوپاســــــی گۆڤاری گوڵان دەكەم كە بــــــە بەردەوامی 
خزمەتی بواری وەرزشــــــی دەكەن و و گرنگی بە ســــــەرجەم 
وەرزشكارانی شارەكان بەبێ جیاوازی دەدەن، لە كۆتاییشدا 
هیــــــوادارم گرفتی داراییش چارەســــــەر بێــــــت و وەرزش 

ببووژێتەوە.

جۆزی مۆرینهۆی پورتوگالی رایگەیاند تەنها لەیەك مۆر
كاتدا بریاری دەست لەكاركێشانەوەم دەدەم. 

دوای ئەوەی یانەی چێلسی بەڕابەرایەتی مۆرینهۆی 
راهێنەر لەدەستپێكی وەرزی نوێی پریمەرلیگ بەخەراپی 
دەســــــتی پێكردوەو ئەنجامەكانی شــــــایەنی گەورەیی ئەو 
یانەیە نیە لەلێدوانێكدا مۆرینهۆی راهێنەر كە لەئێســــــتا 
مشت و مڕی زۆر لەمبارەیەوە دەكرێت بۆ پێشكەشكردنی 
دەســــــت لەكاركێشــــــانەوەی دووپاتی كردەوە بڕوای تەواوم 
بەخۆم و یاریزانان و تیپەكەم و دەســــــتەی كارگێری هەیە، 
بۆیە تەنیا لەیەك بارودۆخ دەست لەكاركێشانەوە پێشكەش 
دەكــــــەم. ئەمەو ڕۆژنامەی میــــــرۆری بەریتانی لەزاری 

بڵاویكردۆتەوە  مۆرینهۆ  جۆزی 
كە  بارودۆخەی  ئــــــەو 

دەبێتە هۆكار بۆ دەست لەكاركێشانەوەم ئەو كاتەیە كە بڕۆمە 
ژووری خۆگۆڕیــــــن بڕوای خۆم لەدەســــــت دابێت و یاریزانان 
پێــــــم بڵێن بڕواو متمانەمان بەتۆ نەمــــــاوە ئەوە كۆتایی كارم 
دەبێت لەگەڵ یانەكە. ڕاهینەری چێڵســــــی جەختیكردەوە كە 
لەتوانای هەیــــــە لەگەڵ ئەو قەیرانــــــە مامەڵە بكات، بۆیە 
لەسەر شانی هەموو لایەك پێویستە هەماهەنگ بێت لەگەڵم، 
ئەگــــــەر هاتوو ببینم یاریزانان بڕوایان بەمن نەماوە ئەوە تاكە 
هۆكارە دەبێتە هۆی جێهێشتنی یانەكە، لەلای خۆیەوە یانەی 

چێلسی متمانەی بە مۆرینهۆ دووپاتكردەوە .
 شایەنی وتنە مۆرینهۆ ئەنجامەكانی لەخولی پریمەرلیگ 
و خولــــــی یانە پاڵەوانەكانی ئەوروپا وەك پێویســــــت نیە و تا 
ئێســــــتا لە خولی وڵاتەكەی لە پلەی 16 دێت 
بەكۆكرنــــــەوەی 8 خاڵ لەهەشــــــت 

گەری رابردوو.

نەیمار داســــــیلڤای بەرازیلی سەبارەت بە براوەی نازناوی خەڵاتی تۆپی 
زیرین بۆ باشــــــترین یاریزانی جیهان رایگەیاند لەو بڕوایەدام نازناوەكە 

یەكلابۆتــــــەوە. ئەمەو لەمیانی دیمانەیەكــــــی لەگەڵ ڕۆژنامەی 
ئەلمۆندۆی دیپۆرتیڤۆی ئیســــــپانی نەیمــــــار روونیكردەوە زۆر 
یاریزان بەگەرم و گوڕیەوە ئارەزوو دەكەن براوەی ئەم خەڵاتەبن، 
بــــــەڵام بەبڕوای خــــــۆم ئەمــــــە یەكلابۆتەوە. هەروەهــــــا نەیمار 
ئاشكرایكرد ئەمســــــاڵ تۆپی زێرین بۆ میسیی هاوەڵی دەبێت، 
چونكــــــە هەموو شــــــتێكی لەگەڵ بەرشــــــلۆنە ئەنجامداوە و 

شایەنی ئەو خەڵاتەیە. شــــــایەنی وتنە نەیمار داسیلڤای 
بەرازیلــــــی و یاریزانی بەرشــــــلۆنەی پاڵەوانی خولی 

لالیگاوجامــــــی شــــــاو خولی پاڵەوانــــــان و جامی 
ســــــوپەری ئەوروپی نێوی لەلیســــــتی ئەو 59 

یاریزانەیە كەدەست نیشانكراون بۆ بەدەست 
هێنانــــــی ئەم خەڵاتە كە لــــــە دواییدا 

یاریزان كەمدەكرێتەوە تا  بۆ ســــــێ 
دەنگی كۆتایی لەبارەیەوە بدرێت. 
ئەمە لەپێشتردا ماڵپەری فەرمی 

یەكێتی تۆپی پیی نێو دەوڵەتی 
)فیفــــــا( رایگەیاندبوو لە 11 
 2016 دووەمــــــی  كانوونــــــی 
لەشــــــاری زیوریخی سویسری 

باشترین  دیاریكردنی  ئاهەنگی 
یاریزانــــــی جیهان بۆ وەرگرتنی خەڵاتــــــی تۆپی زێرین 

بەرێوەدەچێت.

یانەی لیڤەرپول لە كۆی گشتی 8 گەڕی ئەو وەرزەی 
خولــــــی پریمەر لیگ دا تەنیا لــــــە 3 یاریدا براوە بووە و 
ئێستا لە پلەی دەیەم دایە. كاتێك ئەو یانە جەماوەریە لە 
یاری بەرامبەر بە یانەی ئێڤەرتۆندا بە گۆڵێك بەرامبەر 
بوو براندن رۆجەرز لە پۆســــــتی ڕاهێنەرایەتی ریدز دوور 
خرایــــــەوە. برانــــــدان رۆجەرز لە ســــــاڵی 2012 دا بوو بە 
ڕاهێنــــــەری ئەو یانەیە لەو ســــــاڵانەش دا تەنیا یەك جار 

پلەی دووەمی خولی پریمەر لیگی دەستەبەر كردووە. لای 
خۆیەوە رۆجەرز بۆ ماڵپەری فەرمــــــی یانەی لیڤەرپول ئاماژە 
بەوە دەكات كە: دابڕان لە ریزەكانی یانەی لیڤەرپول بۆ من زۆر 

ئەســــــتەمە، چونكە ڕاهێنەرایەتیكردنی ئەو یانە گەورەیە 
فەخرێكی گەورەیە و من سوپاســــــی هەموو یاریزانەكانم 
دەكــــــەم، چونكە ئەوان لە پێناو ســــــەركەوتنی یانەكەماندا 

هەوڵــــــی زۆریان دا هیــــــوادارم ڕاهێنەری داهاتووی 
یانەی لیڤەرپول سەركەوتوو بێت.

یاریزانــــــان كۆدەكەینەوە و مەشــــــقیان پێدەدەیــــــن و فێری هونەری 
یاریــــــی تۆپی پێیان دەكەین، ئەم كارەش بۆ من زۆر باشــــــە وەكو 
یاریزانێك بۆ دواڕۆژی خۆیشم ئەگەر بوومە ڕاهێنەرێكی بەتوانا 
كە لێرەوە دەســــــتم پێكردووە هەنگاو بە هەنگاویش كاری باشــــــتر 
دەكەین، ئەوەش دەســــــەلمێنین كە ئێمەی كورد هەر كارێكمان پێ 
سپێردرابێت، دەتوانین بە ســــــەركەوتوویی بەڕێوەی ببەین، پەنا بە 
خوای گەورە لە داهاتوودا دەتوانین سوود بە وەرزشی كوردستانیش 

بگەیەنین«.

تیپە ئاست بچووكە رۆژگار بۆ گۆڤاری گوڵان گوتی: »دەستەی 
كارگێڕی یانەكەمان بە فەرمی داوایان لەمن كرد وەكو یاریزانی 
سەرەكیی یانەكە ئەركی بەڕێوەبردنی ئەم ئەكادیمایە بەڕێوە ببەم، 
بۆیە منیش لەســــــەر داوای ئەوان هەم وەكــــــو یاریزان و هەم وەكو 
ڕاهێنەری ئەكادیمیایەكە دەستبەركارم و لەم ماوەیەشدا یاریزانانی 
تەمــــــەن بچووكمان كۆكردۆتەوە بۆ ئەوەی مەشــــــقیان پێبكەین و 
ئامادەیان بكەین بۆ دواڕۆژی یانەكەمان و سوودوەرگرتن لە توانا 
و ئەزمونی ئەوان، هەموو هەفتەیەك بۆ ماوەی سێ رۆژ سەرجەم 

دوای ئەوەی یانەی )FavAC(ی سویســــــری بە مەبەستی 
زیاتر گرنگیدان بە ئاســــــتەكانی تەمەنــــــی بچووك لە یانەكەی و 
پێگەیاندنی چەندین یاریزانی بەتوانا لەســــــەر ئاستی وڵاتەكە، بە 
دوای ڕاهێنەرێكــــــی بەتوانای ئەزمووندار دەگەڕا بۆ پێگەیاندنی 
یاریزانانی خاوەن ئاســــــت بەرز بۆ ســــــوود وەرگرتنیان لە داهاتوو، 
دەســــــتەی كارگێڕیی یانەی )FavAC(بە فەرمی بڕیاری دا 
یاریزانی یانەكــــــەی رۆژگار زراری یاریزانی بەتوانای یانەكەی 
بكاتە ڕاهێنەری ئــــــەم ئەكادیمیایە. لە بارەی پێوەندیكردنیی بەم 

كوردێكی تاراوگە دەبێتە 
ڕاهێنەری ئەكادیمیایەك

هەر چەندە بڕیارە لە مانگــــــی داهاتوو یارییەكانی وەزری 
نوێی خولی نایابی یانەكانی كوردســــــتان دەستپێبكات، بەڵام 
قەیرانی دارایی بۆتە كۆســــــپێكی گەورە لە بەردەم یانەكانی 
كوردستان بۆ ئەوەی بتوانن لە یارییەكانی ئەم وەرزە بەشداری 

كارا بكەن.
 یانەی سلێمانی ساڵانە لە خولەكانی كوردستان ژمارەیەكی 
گەورە بووە و ئەنجامی شایستەی بەدەستهێناوە، بەڵام ماوەی 
دوو ساڵە یانەكە لە پاشەكشەدایە بەهۆی ئەم قەیرانە قووڵەی 
رووی لە هەرێمی كوردستان كردووە وەرزشیش بۆتە بەشێك لە 
كێشەكان، یانەی وەرزشــــــی سلێمانیش تاكو ئێستا بە فەرمی 
هیچ بڕیارێكی بۆ بەشداریكردنی لە خولی نایابی یانەكانی 
كوردستان نەداوە، ئەگەری ئەوەش هەیە كە هیچ بەشدارییەك 
نەكات لە خولی نایابی ئەمســــــاڵ، لە بــــــارەی ئەگەرەكانی 

بەشــــــداری نەكردنیان، بەهمەن غەریب بەرپرسی ڕاگەیاندنی 
یانەی وەرزشی سلێمانی بۆ گۆڤاری گوڵانی گوتی: »ئێمە 
وەكو یانەی سلێمانی تاكو ئێستا هیچ ئامادەكارییەكمان نەكردووە 
بۆ بەشداریكردن لەم خولە، چونكە بەردێك هەڵناگرین توانای 
هاوێشتنمان نەبێت، ئەمســــــاڵیش نامانەوێ هەڵەكانی ساڵی 
ڕابردوو دووبارە بكەینەوە، جگە لەوەش درووســــــتكردنی تیپ 
پارە و مووچە و گرێبەستی پێویستە بۆ یاریزانانی بەشدار لە 
یارییەكان، لە ئێســــــتادا هیچ ســــــەرچاوەیەكی دارایی نییە لە 
ناو یانە توانای دروســــــتكردنی تیپی تۆپی پێی هەبێت.« لە 
بارەی داواكردنی هاوكاری لەلایەن بەرپرســــــانەوەش، بەهمەن 
گوتی: »هیچ كەس و لایەنێك پارە نادات بەقەرز، نەك وەكو 
هاوكاری ئەوانەش هەمووی گرفتە، بۆیە ســــــوورین لەســــــەر 

دروست نەكردنی تیپ بۆ ئەمساڵ.«

سلێمانی بەرنامەی بەشداریكردنی لە خولی كوردستان نییە

یاریزانــــــان كۆدەكەینەوە و مەشــــــقیان پێدەدەیــــــن و فێری هونەری 
یاریــــــی تۆپی پێیان دەكەین، ئەم كارەش بۆ من زۆر باشــــــە وەكو 
یاریزانێك بۆ دواڕۆژی خۆیشم ئەگەر بوومە ڕاهێنەرێكی بەتوانا 
كە لێرەوە دەســــــتم پێكردووە هەنگاو بە هەنگاویش كاری باشــــــتر 
دەكەین، ئەوەش دەســــــەلمێنین كە ئێمەی كورد هەر كارێكمان پێ 
سپێردرابێت، دەتوانین بە ســــــەركەوتوویی بەڕێوەی ببەین، پەنا بە 
خوای گەورە لە داهاتوودا دەتوانین سوود بە وەرزشی كوردستانیش 

بگەیەنین«.

تیپە ئاست بچووكە رۆژگار بۆ گۆڤاری گوڵان گوتی: »دەستەی 
كارگێڕی یانەكەمان بە فەرمی داوایان لەمن كرد وەكو یاریزانی 
سەرەكیی یانەكە ئەركی بەڕێوەبردنی ئەم ئەكادیمایە بەڕێوە ببەم، 
بۆیە منیش لەســــــەر داوای ئەوان هەم وەكــــــو یاریزان و هەم وەكو 
ڕاهێنەری ئەكادیمیایەكە دەستبەركارم و لەم ماوەیەشدا یاریزانانی 
تەمــــــەن بچووكمان كۆكردۆتەوە بۆ ئەوەی مەشــــــقیان پێبكەین و 
ئامادەیان بكەین بۆ دواڕۆژی یانەكەمان و سوودوەرگرتن لە توانا 
و ئەزمونی ئەوان، هەموو هەفتەیەك بۆ ماوەی سێ رۆژ سەرجەم 

دوای ئەوەی یانەی )FavAC(ی سویســــــری بە مەبەستی 
زیاتر گرنگیدان بە ئاســــــتەكانی تەمەنــــــی بچووك لە یانەكەی و 
پێگەیاندنی چەندین یاریزانی بەتوانا لەســــــەر ئاستی وڵاتەكە، بە 
دوای ڕاهێنەرێكــــــی بەتوانای ئەزمووندار دەگەڕا بۆ پێگەیاندنی 
یاریزانانی خاوەن ئاســــــت بەرز بۆ ســــــوود وەرگرتنیان لە داهاتوو، 
دەســــــتەی كارگێڕیی یانەی )FavAC(بە فەرمی بڕیاری دا 
یاریزانی یانەكــــــەی رۆژگار زراری یاریزانی بەتوانای یانەكەی 
بكاتە ڕاهێنەری ئــــــەم ئەكادیمیایە. لە بارەی پێوەندیكردنیی بەم 

لاوانمان سەرخستووە بۆ ئەوەی ســــــوود لە تواناكانی ئەوان ببینین 
بۆ بەدەستهێنانی ئەنجامی شایستە لە خولەكە«، لەبارەی هێنانی 
یاریزانی تریش لە شــــــارەكانی كوردستان سەمیر گوتی: »ئێمە بە 
فەرمی قســــــەمان لەگەڵ ژمارەیەك لە یاریزانان كردووە بۆ ئەوەی 
پێوەندی بە یانەكەمانەوە بكەن، هەریەك لە یاریزانان ئەحمەد سالار 
لە یانەی ســــــلێمانی و هاوڕێ جەلال لە یانەی نەورۆز گفتوگۆیان 
لەگەڵ كراوە و ڕەزامەزاندیی خۆیان نیشــــــانداوە بۆ یاریكردنیان لە 
ریزی یانەی پێشــــــمەرگەی هەولێر، بەڵام تاكو ئێســــــتا بە فەرمی 
هیــــــچ كارێكمان تەواو نەبووە لەگەڵ ئەم یاریزانانە، جگە لەوانەش 
ئێمە ژمارەیەك یاریزانی تریش دەهێنین، ئەمساڵ بەگشتی چاومان 
لەوەیــــــە جیاواز بین لــــــە یانەكانی تر لە پاڵ هێنانــــــی یاریزاناندا، 
گرنگیی بە تواناكانی یاریزانانی لاوی یانەكەمان دەدەین، داوكارین 
لەلایەنــــــی بەرپرس هەرچی زووە هاوكاری وەرزش بكەن بۆ ئەوەی 
بواری وەرزشــــــی جارێكی دی ببووژێتەوە، چونكە ئێستا سەرجەم 

یانەكانی بەدەست گرفتی داراییەوە دەنالێنن.«

لەگەڵ ئەوەی وەرزی ڕابردوو یانەی وەرزشــــــیی پێشــــــمەرگەی 
هەولێر توانی پلەی چوارەمی خولی نایابی یانەكانی كوردســــــتان 
بەدەســــــت بهێنێت، بەڵام ئەم وەرزە لــــــە هەوڵی ئەوەدایە كە تیپێكی 
جیاوازتــــــر درووســــــت بكات بۆ وەرزی نوێی خولەكە و چاویشــــــی 
لە كێبڕكێكردنە لەســــــەر بەدەســــــتهێنانی ئەنجامی شایســــــتە لە 
خولەكە، لە ئێستاشدا یانەكە دەســــــتی بە ئامادەكارییەكان كردووە 
بــــــۆ وەرزی نوێــــــی خولی نایابی یانەكانی كوردســــــتان. لە بارەی 
ئامادەكارییەكانیش سەمیر بابۆ ڕاهێنەری تیپی تۆپی پێی یانەی 
وەرزشیی پێشمەرگەی هەولێر بۆ گۆڤاری گوڵان گوتی: »ئێمە 
دەســــــتمان بە ئامادەكارییەكان كردووە بۆ ئــــــەم وەرزە تاكو بتوانین 
ئەنجامی شایستە بەدەست بهێنین، جگە لەوەش ئەمساڵ نزیكەی 
12 یاریزانمان لە ریزی یانەكە دوورخســــــتۆتەوە و بەنیازی ئەوەین 
یاریزانــــــی دیكە بهێنین بۆ ئەوەی شــــــوێنی ئەوان پڕ بێتەوە، بەڵام 
قەیرانــــــی دارایی بۆتە گرفت بۆ ئێمــــــە لە هێنانی یاریزانان، بۆیە 
ئەمســــــاڵ جیاواز لە ساڵانی ڕابردوو ژمارەیەك لە یاریزانانی تیپی 

پێشمەرگەی هەولێر خۆی گەنج دەكاتەوە 

